
POTENSI SUMBER ALAM SEMULA7ADI DAN 
AKTIVITI KEMASYARAKATAN SETEMPAT 

SEBAGAI DAYA TARIKAN PELANCONGAN ALAM 
SEMULA3ADI DI MENUMBUK, SABAH 

KIM ASBIYALLAH SHAH AKIM 
PERPUSTAKAAA 

IUPi1VERSITI MALAYSIA SASAH 

TESIS INI DIKEMUKAKAN UNTUK 
MEMENUHI SYARAT MEMPEROLEHI 

IJAZAH SARJANA SAINS 

INSTITUT BIOLOGI TROPIKA DAN 
PEMULIHARAAN 

UNIVERSITI MALAYSIA SABAH 
2012 



UNIVERSITI MALAYSIA SABAH 

BORANG PENGESAHAN STATUS TESIS 

JUDUL : POTENSI SUMBER ALAM SEMULAJADI DAN AKTIVITI 
KEMASYARAKATAN SETEMPAT SEBAGAI DAYA TARIKAN 
PELANCONGAN ALAM SEMULAJADI DI MENUMBUK, SABAH 

IJAZAH : SARJANA SAINS 

Saya KIM ASBIYALLAH SHAH AKIM, Sesi Pengajian 2006-2012, mengaku membenarkan 
tesis Sarjana Sains ini disimpan di Perpustakaan Universiti Malaysia Sabah dengan 
syarat-syarat kegunaan seperti berikut: - 

1. Tesis adalah hakmilik Universiti Malaysia Sabah. 
2. Perpustakaan Universiti Malaysia Sabah dibenarkan membuat salinan untuk 

tujuan pengajian sahaja. 
3. Perpustakaan dibenarkan membuat salinan tesis ini sebagai bahan pertukaran 

antara institusi pengajian tinggi. 
4. Sila tandakan (/) 

SULIT (Mengandungi makiumat yang berdarjah keselamatan atau 
Kepentingan Malaysia seperti termaktub di dalam 
AKTA RAHSIA RASMI 1972). 

Q 
TERHAD (Mengandungi makiumat TERHAD yang telah ditentukan oleh 

organisasi/badan di mana penyelidikan dijalankan. 
ý 

TIDAK TERHAD 

Disahkan Oleh, 

Alamat Tetap: 

(Tanftag 
BMMC) 

LIBRARIAN 
UNIVERSITI MALAYSIA SABAH 

Universiti Apartment 2, JIn Sulaman PROF. DATIN. DR MARYATI MOHAMED 
Blok 1-7-2,88200 Kota Kinabalu, Sabah. (Penyelia Utama) 

Tarikh: 30 Julai 2012 KELVIN KUEH BOON HEE 
(Penyelia Utama) 



PENGAKUAN 

Saya akui tesis ini adalah hasil kerja saya sendiri kecuali nukilan dan ringkasan yang 

setiap satunya telah dijelaskan sumbemya. 

20 Julai 2012 

KIM AJBIYALLAH SHAH AKIM 

PS05-005-013 

11 



PENGESAHAN 

NAMA KIM ASBIYALLAH SHAH AKIM 

NO. MATRIK : PS05-005-013 

TA7UK : POTENSI SUMBER ALAM SEMULAJADI DAN 
AKTIVITI KEMASYARAKATAN SETEMPAT 
SEBAGAI DAYA TARIKAN PELANCONGAN 
ALAM SEMULA7ADI DI MENUMBUK, SABAH 

I7AZAH i7A7A41 CAQiANA CATNC " wr+rýýý ýrr. wrýýýý vr+ýýw 

TARIKH VIVA : 28 ]anuari 2011 

DIPERAKUKAN OLEH 

PENYELIA UTAMA 
1. Prof. Datin Dr. Maryati Mohamed Tandatangan 

PENYELIA BERSAMA 
2. Kelvin Kueh Boon Hee Tan Mangan 

ý 

III 



PENGHARGAAN 

Dengan nama Allah yang Maha Pengasih dan Maha Penyayang. 

Untuk kesekian kalinya, saya ingin memanjatkan rasa syukur kepada ALLAH S. W. T 
kerana memberi saya kekuatan untuk menghabiskan amanah ini. 

Pertama sekali saya ingin mengucapkan dengan penuh rasa sayang dan ikhlas 
kepada Prof. Datin Dr. Maryati Mohamed kerana telah menjadi penyelia utama saya 
sepanjang pengajian ini. Rasa sabar beliau dalam mendidik dan menberi tunjuk ajar 
tidak pernah padam. Malah naluri keibuan beliau telah mendorong saya agar terus 
berjuang dalam menyiapkan tesis ini. Terima kasih yang tidak terhingga saya ucapkan 
kepada En. Kueh Boon Hee kerana telah banyak memberi tunjuk ajar tanpa mengira 
masa sekaligus menjadi penyelia kedua saya. Jasa beliau tidak akan saya lupakan 
sampai bila-bila. 

Bersyukur ke hadrat Illahi kerana telah mempertemukan saya dengan rakan 
sekajian iaitu Cik Suzen Immit Mojiol. Beliau sentiasa berada bersama di kala terbenam 
bersama di dalam lumpur, berenang bersama ketika air pasang dan teman ketika 
mengalami kesusahan. Tidak lupa juga kepada Cik Elora Poukin dan Cik Alessandra 
Markos yang turut bersama dalam kajian ini. 

Rasa terima kasih ini juga saya beri kepada staf-staf perhutanan di Kuala Penyu 
di antaranya ialah En. Amat, En. Kamli, En. Gregory, En. Mahsum, dan beberapa staf 
kerana telah banyak membantu saya dalam menyiapkan tesis saya. Segala jasa dan 
tunjuk ajar mereka tidak akan dilupakan kerana tanpa mereka saya tidak akan sampai 
ke kawasan kajian di Hutan Simpan Menumbuk. Terima kasih juga kepada Pengarah 
Perhutanan Sabah kerana memberi keizinan saya untuk menjalankan kajian saya di 
Hutan Simpan Menumbuk. 

Tidak lupa juga kepada staf-staf pejabat Daerah Menumbuk kerana memberi 
kemudahan tempat tinggal dan sambutan bersahur bersama-sama pada 1 Ramadhan 
2007 tidak akan dapat saya lupakan. 

Terima kasih yang tidak terhingga kepada rakan-rakan Institut Biologi Tropika 
dan Pemuliharaan; Maximus Livon Lo Ka Fu, Alvin Azril Mahat, Azrie Aliamat, Hasan 
Aris, Pak Zainal, Julianah, Freddy Disuk, Kak Lucy, Kak Gom, Kak Azimah, Daniel dan 
tidak lupa juga kepada Allahyarham Dr. Fairus Jalil yang banyak memberi idea dan 
penulisan tesis ini. Semoga roh beliau di tempatkan di dalam golongan yang soleh. 
Amin. Seterusnya kepada En. Zulhazman Hamzah, yang kini sedang berkhidmat di 
Universiti Malaysia Kelantan terima kasih saya ucapkan di atas tunjuk ajar beliau. 

Kepada ibu bapa saya yang berada di Kota Belud, kasih sayang dan perihatin 
mereka amatlah saya hargai dan terima kasih kerana menjadi tulang belakang saya 
selama ini. Tanpa nasihat dan sokongan daripada kedua orang tua, kemungkinan besar 
saya tidak mampu untuk menyiapkan tesis ini. Kasih sayang mereka membuatkan saya 
terus gagah dan tidak pernah erti putus asa. Serta Keluarga yang berada di Pasir Putih, 
Putatan, segala semangat mereka berikan kepada saya amatlah saya hargai. 

Akhirnya, kepada suami saya Fitrie Zulhilmi Mahali terima kasih saya ucapkan 
kerana kasih sayang tidak terhingga yang beliau berikan membuatkan saya tidak pernah 
untuk berputus asa menyiapkan penulisan tesis. Segala kata yang diberi dan dipegang. 

iv 



Segala kasih yang beliau curahkan dipantrikan. Terima kasih kerana memberi sokongan 
selama ini. Semoga Allah mempermudahkan semuanya Amin. 

V 



Abstrak 

POTENSI SUMBER ALAM SEMULA3ADI DAN AKTIVITI KEMASYARAKATAN 
SETEMPAT SEBAGAI DAYA TARIKAN PELANCONGAN ALAM SEMULA7ADI DI 

MENUMBUK, SABAH. 

Kajian untuk mengkaji potensi Menumbuk (Hutan Simpan Menumbuk dan Pekan 
Menumbuk), Sabah sebagai destinasi baru pelancongan alam semulajadi telah 
dijalankan dari September 2006 sehingga September 2007. Keluasan kawasan kajian 
adalah 57.1 km2. Potensi pelancongan alam semulajadi telah dikesan melalui hasil-hasil 
objektif kajian. Objektif-objektif dalam kajian adalah untuk mengenalpasti kepelbagaian 
produk pelancongan alam semulajadi dad segi biodiversiti (flora, fauna dan serangga), 
pemandangan dan kebudayaan setempat, mengenalpasti aktiviti-aktiviti masyarakat 
setempat untuk pelancongan alam semulajadi, serta mengkaji persepsi masyarakat 
setempat tentang penerimaan terhadap pelancongan alam semulajadi di Menumbuk. 
Kaedah-kaedah kajian yang digunakan adalah penggunaan plot/transek untuk flora, 
pemerhatian burung dengan menggunakan binokular, penggunaan perangkap untuk 
mamalia kecil, pemerhatian di sepanjang 12 batang anak sungai untuk primat, 
penggunaan jaring sapuan dan perangkap lekit untuk serangga, serta kajian soal selidik 
terhadap masyarakat setempat. Hasil-hasil kajian menunjukkan bahawa flora, fauna dan 
serangga di Menumbuk mempunyai potensi yang tinggi sebagai produk-produk 
pelancongan alam semulajadi. Di antaranya ialah pokok-pokok bakau, spesies burung 
yang endemik kepada Borneo: Muscicapa griseisticta, Bangkatan yang endemik (Nasalis 
larvatus), dan kelip-kelip (Coleoptera: Lampyridae) dengan kerdipan cahayanya yang 
sangat menarik untuk diperhatikan. Aktiviti-aktiviti masyarakat setempat yang 
berpotensi pelancongan alam semulajadi dan boleh dilakukan di kawasan ini 
adalah'baating; 'bomestayprogramme; persembahan budaya (tarian dan muzik), dan 
merasa dan menghasilkan produk-produk tempatan (makanan). Penerimaan 
masyarakat setempat adalah positif terhadap pembangunan pelancongan alam 
semulajadi di Menumbuk. Dengan adanya pembangunan pelancongan alam semulajadi 
di Menumbuk, diharapkan agar ia dapat mengimbangi pengurusan biodiversiti dan 
peningkatan ekonomi masyarakat setempat. 

Kata kunci: Pelancongan alam semulajadi, hutan paya bakau, biodiversiti, masyarakat 
setempat, Menumbuk, Sabah 

Abstract 

A research to study the potential of Menumbuk (Menumbuk Forest Reserve and 
Menumbuk Town), Sabah as a new nature tourism destination was carried out from 
September 2006 to September 2007 The area is approximately 57.1 km2. The potential 
was indicated through results of several research objectives Objectives of this research 
were to identify the variety of nature tourism products in terms of biodiversity (flora, 
fauna and insects), the scenery and local culture, to identify local activities for nature 
tourism, as well as to study the perception of the local community regarding the 
acceptance towards nature tourism at Menumbuk The research methods employed 
were using plots/transacts for flora, observation with binocular on birds, trapping for 
small mammals, observation on boat along 12 rivers for primates, using sweep net and 
sticky traps for inserts, and questionnaire survey on the local community. The research 
results showed that the flora, fauna and insects of this area have high potential as 
nature tourism products Among them are the typical mangrove trees, the endemic bird 
species of Borneo: Muscicapa griseisticta, the endemic Proboscis Monkey (Nasalis 
larvatus), and the forever exciting to watch, flickering fireflies (Col optera: Lampyridae). 
The /oral activities with nature tourism potential that could be done in this area are 
boating, homestay programme, culture performance (dance and musical), and also 
tasting and making of local product (food). The perception of the local community is 
positive towards the development of nature tourism in Menumbuk. It is hoped that the 
development of nature tourism at Menumbuk will be able to balance the biodiversity 
management and local economy enhancement. 

Keywords: Nature tourism, mangrove forest, biodiversity, local community, Menumbuk, 

Sabah 

BAB 1 

PENGENALAN 

1.1 Konsep Pelancongan 

Pelancongan merupakan industri perkhidmatan utama yang kian berkembang maju 
dan mendatangkan pendapatan besar dalam bentuk tukaran wang asing serta 

perkembangan industri kecil dan sederhana yang berkaitan di Malaysia. 

Memandangkan industri ini menjana kesan penggandaan yang tinggi dalam pelbagai 

sektor lain, pelancongan menyediakan landasan yang lebih luas bagi rantaian 

perantaraan dan dalaman sektor. Lebih banyak usaha bersepadu telah diambil untuk 

menggembleng dan menyalur sumber bagi menaiktaraf infrastruktur dan kemudahan 

pelancongan, serta membangunkan lebih banyak produk dan perkhidmatan 

pelancongan yang inovatif. Keutamaan akan terus diberi bagi mencapai 

pembangunan pelancongan yang mampan (Unit Perancangan Ekonomi, 2010). 

Menurut Mathieson & Wall (1982), pelancongan adalah gerakan sementara 

oleh manusia ke destinasi lain di luar tempat kerja dan tempat tinggalnya yang biasa. 

Pelancongan juga merangkumi kegiatan-kegiatan yang mereka lakukan selama 
berada di destinasi tersebut dan kemudahan-kemudahan yang disediakan untuk 

memenuhi keperluan mereka. Menurut Mason (2003) pula, pelancongan adalah 
kajian tentang manusia yang berada di luar `habitat' asalnya yang mana ia memberi 

reaksi kepada industri serta memberi impak terhadap sosial, ekonomi dan 

persekitaran fizikal. 



1.1.1 Pelancongan Alam Semulajadi 

Pelancongan alam semulajadi menjadi salah satu kegiatan pelancongan yang paling 
penting pada masa sekarang kerana industri pelancongan telah mengalami 
pembangunan yang menggalakkan dan menyumbang kepada pendapatan tukaran 

asing yang tinggi serta menjana perniagaan baru dan peluang pekerjaan. Dalam 
tempoh RMK ke-9, industri pelancongan akan terus menjadi sumber pertumbuhan 
baru yang utama dan pemacu kepada pembangunan sektor perkhidmatan. Jumlah 

pelancong domestik dan antarabangsa semakin meningkat. Semakin banyak negara 
di dunia kini cuba memajukan pelancongan alam semulajadi untuk beberapa faedah 

tertentu. Ketibaan pelancong ke Malaysia dijangka meningkat pada kadar purata 8.4 

peratus setahun dan mencapai 24.6 juta menjelang tahun 2010. Sehubungan ini, 

pendapatan pelancongan dijangka meningkat pada kadar tahunan purata 13.9 

peratus kepada RM59.4 bilion pada tahun 2010 dan dijangka memberi sumbangan 
besar kepada jumlah pendapatan Negara. Kerajaan Malaysia terus menggalakkan dan 

membangunkan pelancongan alam semulajadi seperti yang digariskan dalam Pelan 

Ekopelancongan Kebangsaan yang mengenalpasti 48 kawasan utama. Malaysia 

mendapat faedah daripada penyenaraian Gua Mulu, Sarawak dan Taman Kinabalu, 

Sabah sebagai tapak Warisan Dunia oleh Pertubuhan Pendidikan, Saintifik dan 

Kebudayaan Bangsa-Bangsa Bersatu (UNESCO), serta pembangunan kawasan- 

kawasan alam semula jadi lain seperti taman marin di Pulau Tioman dan Pulau 

Redang yang kaya dengan pelbagai sumber alam semulajadi yang dipromosi sebagai 

daya tarikan pelancong (Unit Perancangan Ekonomi, 2010). 

Menurut Ceballos-Lascurain (1996), pelancongan alam semulajadi adalah 

perjalanan dan lawatan yang bertanggungjawab terhadap alam sekitar ke kawasan- 

kawasan semulajadi untuk menikmati dan menyedari akan sifat-sifat semulajadi 

kawasan (termasuk kebudayaan kini dan pada waktu lalu), menggalakkan 

pemuliharaan alam semulajadi, membawa kesan yang rendah, serta membolehkan 

penglibatan masyarakat tempatan di dalam aktiviti-aktiviti sosio-ekonomi yang positif 

(Kementerian Kebudayaan Kesenian dan Pelancongan Malaysia 1996; Ross & Wall, 

1999; Scheyvens, 1999; ]afar Jafari, 2000; Weaver, 2001; Page & Dowling, 2002). 

Pelancongan alam semulajadi didefinisikan sebagai pengembaraan yang bertujuan 

untuk mewujudkan kesefahaman dalam kebudayaaan dan persejarahan yang 
tergolong dalam persekitaran, menekankan penjagaan ekosistem, dan menghasilkan 
faedah dalam bentuk ekonomi kepada masyarakat tempatan dan kerajaan untuk 

menggalakkan pemuliharaan alam semulajadi (Hawkins, 1994; Goeldner et. al, 2000). 

Beberapa persetujuan telah dicapai tentang definisi pelancongan alam 

semulajadi. Ceballos-Lascurain (1987) merupakan salah seorang penyumbang 
terbesar yang diperakui dalam mendefiniskan pelancongan alam semulajadi, 

sementara yang lain pula mempercayai bahawa Hetzer (1965) yang telah 

mendefinisikan pelancongan alam semulajadi pada tahun 1960 lagi (Weaver, 2001). 

Hetzer (1965) telah mengenalpasti empat prinsip tentang pelancongan alam 

semulajadi (Weaver, 2001) iaitu; 

i) Meminimumkan impak terhadap alam sekitar. 
ii) Menghormab budaya tuan rumah. 
iii) Memaksimumkan faedah atau keuntungan kepada masyarakat 

setempat. 
iv) Memaksimumkan kepuasan para pelancong. 

1.2 Pelancongan Alam Semulajadi Di Malaysia clan Sabah 

Kampung Kuantan di Kuala Selangor terkenal dengan kelip-kelip clan menjadi salah 

satu pusat pelancongan yang utama di Negeri Selangor. Kawasan tebing Sungai 

Selangor menjadi tempat kelip-kelip berkumpul pada waktu malam. Kuala Selangor 

merupakan salah satu contoh lokasi pelancongan alam semulajadi yang menjadikan 
kelip-kelip sebagai produk pelancongan alam semulajadi. 

Lokasi-lokasi baru yang telah dibangunkan sebagai tempat pelancongan alam 

semulajadi adalah seperti Tanjung Piai dan Ulu Kukup di Johor, diikuti dengan Hutan 

Matang, Sarawak, serta Klias-Binsulok dan Hilir Kinabatangan di Sabah. Kesemua 

lokasi-lokasi ini adalah sangat berpotensi dari segi produk-produk pelancongan alam 

semulajadi yang merangkumi biodiversiti flora, fauna dan serangga), pemandangan 
dan budaya. 

Kawasan-kawasan alam semulajadi yang telah dibangunkan sebagai lokasi 

pelancongan alam semulajadi di Sabah adalah seperti Klias yang majoritinya di diami 

oleh Suku Kaum Bisaya dan Hilir Kinabatangan pula di diami oleh Suku Kaum Sungai 

yang mendiami Lampung-kampung di sepanjang sungai Kinabatangan (Ligunjang & 

Yong, 2004). Mahadimenakbar et at. (2003) mengatakan bahawa Hilir Kinabatangan 

mempunyai produk pelancongan yang sangat unik iaitu kelip-kelip dan diikuti dengan 

bangkatan (Goossens et at., 2003). 

Taman-taman negara yang menjadi tarikan pelancong alam semulajadi adalah 

seperti Taman Negara Gunung Mulu yang terletak di Mid, Sarawak. Taman Negara 

Gunung Mulu mempunyai keluasan seluas 528.7 km2 yang dikelaskan sebagai Hutan 

Batu Kapur. Flora yang terdapat di Taman Negara Gunung Mulu mempunyai diversiti 

yang tinggi sebanyak 3,500 spesies tumbuhan dan diikuti dengan fauna yang 

mempunyai diversiti sebanyak 771 spesies fauna. 

1.3 Kepentingan dan Keperluan Lokasi Baru untuk Pelancongan Alam 

Semulajadi 

Kepentingan dan keperluan lokasi baru untuk pelancongan alam semulajadi adalah 

untuk menampung kadar kemasukan pelancong sekaligus menjana ekonomi dan 

memberi peluang pekerjaan kepada masyarakat setempat (Unit Perancangan 

Ekonomi, 2010). Tujuan kajian ini dilakukan adalah untuk memprospek lokasi baru 

yang berpotensi untuk dijadikan sebagai tempat pelancongan alam semulajadi selari 
dengan permintaan para pelancong alam semulajadi. 

Pertambahan ketibaan pelancong antarabangsa dan pertumbuhan 

pelancongan domestik yang kukuh menyumbang kepada peningkatan kadar 

penginapan hotel purata daripada 59.2% pada tahun 2000 kepada 63.5% pada 
tahun 2005. Pada waktu puncak, kadar penginapan purata di destinasi utama seperti 
Wilayah Persekutuan Kuala Lumpur, Kota Kinabalu dan Melaka melebihi 80%. Kadar 

penginapan sepanjang tahun bagi hotel di tempat peranginan Genting Highlands, 

Pahang melebihi 80% manakala di Pulau Langkawi 60% dan diikuti dengan Johor 

dan Kuching di Sarawak mempunyai kadar penginapan purata di antara 50 hingga 

60% (Unit Perancangan Ekonomi, 2010). Oleh yang demikian, dengan meningkatnya 

pertumbuhan pelancong ke Malaysia maka keperluan bagi lokasi baru terutamanya 

untuk pelancongan alam semulajadi sangat berkepentingan khasnya bagi membina 
Infrastruktur hutan-hutan simpan yang terdapat di Malaysia, Sarawak dan Sabah. 

Potensi pelancongan alam semulajadi untuk terus berkembang bukan sahaja 
dari segi mempromosikan produk, bahkan mengekalkan, menjaga kepentingan 

kawasan dan memelihara sumber secara berterusan juga menggalakkan 

pertumbuhan lokasi baru bagi pelancongan. Perkembangan produk pelancongan 

alam semulajadi adalah bergantung kepada sambutan dan penerimaan keatas 

produk, penjanaan produk kepada ekonomi negara dan meningkatkan taraf industri. 

Pembangunan bagi kawasan pelancongan alam untuk tujuan menaiktaraf adalah 

amat bermanfaat, tetapi perlulah dilakukan dengan sistematik agar tidak menjejaskan 

atau merosakkan habitat (Jaznal, 2005). 

Kajian-kajian terhadap keperluan lokasi baru di Sabah telah dibuat oleh 
Noraini (2005) dan Noraini (2006) yang mana masing-masing telah membuat kajian 

pelancongan alam semulajadi di Tabin dan Klias. 

1.4 Menumbuk, Sabah 

Sabah adalah sebuah negeri yang terletak di bahagian utara kepulauan Borneo dan 

merupakan negeri kedua terbesar di Malaysia selepas Sarawak. Sabah juga turut 
dikenali sebagai ̀Negeri di Bawah Bayu' kerana kedudukannya yang berada di 
bahagian luar dan selatan zon ribut. Bandar-bandar utama di Sabah adalah Kota 

Kinabalu, Kudat, Keningau, Papar, Sipitang, Tuaran, Penampang, Semporna, Lahad 

Datu dan Tawau. Penduduk Sabah terdiri daripada masyarakat berbilang kaum, di 

mana kumpulan etnik terbesar adalah kaum Kadazandusun (satu pertiga) dan diikuti 

oleh Bajau, Murut, dan kaum-kaum minoriti lain. Bahasa rasmi negeri Sabah 

ialah Bahasa Melayu, namun terdapat bahasa-bahasa lain yang ditutur; seperti 
Bahasa Inggeris, dan bahasa ibunda mereka masing-masing. Walaupun Bahasa 

Melayu merupakan bahasa perantaraan utama namun Bahasa Melayu Sabah yang 
digunakan oleh masyarakat Sabah mempunyai sedikit perbezaan daripada Bahasa 

Melayu piawai (Bahasa Melayu Baku). Sabah adalah satu kawasan yang berbukit 

bukau. Gunung Kinabalu yang tertinggi di Asia Tenggara tersergam indah pada 
ketinggian 4,095 meter. 

Menumbuk terletak di antara Daerah Kuala Penyu dan Wilayah Persekutuan 

Labuan. Menumbuk merangkumi kampung-kampung yang terdapat di Pekan 

Menumbuk dan kampung-kampung yang terdapat dalam Hutan Simpan Menumbuk. 

Penduduk kampung di Menumbuk majoritinya berbangsa Brunei dan diikuti dengan 

Kedayan dan Bisaya. Hutan Simpan Menumbuk berkeluasan 57.10 kmZ . Menumbuk 

mempunyai 12 batang anak sungai yang terdapat dalam Hutan Simpan Menumbuk. 

Hutan Simpan Menumbuk adalah hutan kelas V iaitu hutan paya bakau, yang terdiiri 
daripada pokok-pokok bakau dan pokok nipah. Hutan Simpan Menumbuk terdiri 

daripada pelbagai biodiversiti (flora, fauna dan serangga) yang sangat unik dari segi 

morfologinya. 

Menumbuk juga menjadi tempat persinggahan para pelancong yang hendak 

ke Wilayah Persekutuan Labuan. Menumbuk mempunyai feri dan bot-bot kecil 

sebagai kemudahan para pelancong untuk ke Wilayah Persekutuan Labuan. 

Menumbuk juga mempunyai pejabat-pejabat sektor kerajaan selain daripada sekolah- 

sekolah dan pejabat daerah. Di antaranya adalah Pejabat Polis, Pejabat Pos, Klinik 

Kesihatan, Jabatan Haiwan dan Ternakan, Jabatan Pelabuhan dan Dermaga Sabah, 

dan Jabatan Kastam. 

1.5 Kepentingan Hutan Paya Bakau Sebagai Lokasi Pelancongan Alam 

Semulajadi 

Hutan paya bakau sebagai lokasi pelancongan alam semulajadi adalah penting dari 

segi pembangunan infrastruktur dan pemuliharaan biodiversiti. Sekumpulan 

penyelidik dari Universiti Putra Malaysia telah menjalankan projek rundingan 

penyelidikan Hutan Paya Laut Matang (HPLM) untuk membantu pihak berkepentingan 

dengan memberikan input-input yang akan digunakan oleh Jabatan Perhutanan 

Negeri Perak (JPNP) dalam menyediakan Rancangan Kerja Sepuluh Tahun kawasan 

hutan tersebut bagi tempoh 2010 hingga 2019. Projek yang dijalankan di Hutan Paya 

Laut Matang akan memberikan maklumat berguna untuk mencapai matlamat 

pengurusan sumber bakau secara lestari untuk pengeluaran kayu, serta menjamin 

pendapatan penduduk setempat, serta menjaga alam sekitar. Potensi sumber hutan 

paya bakau untuk pembangunan industri pelancongan juga dikaji menerusi analisis 
stakeho/del (Abdullah Mohd et al. 2007). Hutan Simpan Menumbuk memerlukan 

pengurusan dan pemuliharaan biodiversiti dalam ekosistem hutan paya bakau yang 
balk dan sistematik kerana hutan simpan ini mempunyai pelbagai produk biodiversiti 

yang sangat berpotensi untuk menarik para pelancong alam semulajadi. Kawasan 

hutan simpan yang menempatkan pokok-pokok bakau di Menumbuk dipantau oleh 
Jabatan Perhutanan Mukim Kuala Penyu bagi mengelakkan penebangan pokok-pokok 
bakau secara haram. 

Pengisytiharan Kawasan Tanah Lembap Hilir Kinabatangan-Segama sebagai 
Tapak Ramsar merupakan satu pengiktirafan kepada kawasan itu sebagai kawasan 

tanah lembap penting dunia kerana meliputi hutan bakau pesisir pantai dan hutan 

paya gambut yang jarang ditemui. Pengisytiharan itu dapat meningkatkan lagi usaha 

pemuliharaan kawasan tersebut yang mempunyai pelbagai spesies haiwan terancam 

seperti Badak Sumatera, Bangkatan dan Gajah Kerdil Borneo. Pengisytiharan Tapak 

Ramsar membolehkan sesebuah kawasan itu memperolehi bantuan dana kecil 

Ramsar clan dana-dana lain untuk pemuliharaan tanah lembap sebagai lokasi 

pelancongan alam semulajadi (Kementerian Pelancongan Malaysia, 2009). 

